
PAP ONLINE : Dr. Mohamed Ali bin Haniffa, Pensyarah, Pusat Pengajian Bahasa, Tamadun dan 
Falsafah (SLCP) telah dilantik sebagai Timbalan Pengarah (Pembangunan Pelajar), Pusat Asasi 
Pengurusan berkuat kuasa 01 Februari 2018 hingga 31 Disember 2018. 
 
Pelantikan tersebut adalah bagi menggantikan Prof. Madya Md. Zahir bin Mat Cha yang telah 
tamat tempoh lantikan pada 31 Disember 2017.   Bagi tempoh 07 Ogos 2017 hingga 31 Disember 
2017, Prof. Madya Dr. Munif Zarirruddin Fikri bin Nordin, Timbalan Pengarah (Akademik) telah 
menjalankan tugas Timbalan Pengarah (Pembangunan Pelajar) yang bercuti sakit sejak 31 Julai 
2017. 
 
Majlis penerimaan tugas telah diadakan pada 04 Februari 2018 dan telah disempurnakan oleh 
Prof. Dr. Abdul Razak bin Yaakub, Pengarah, Pusat Asasi Pengurusan di dalam satu majlis 
ringkas di Bilik Mesyuarat jabatan tersebut. 
 
Prof. Dr. Abdul Razak bin Yaakub, di dalam ucapan ringkasnya mengucapkan tahniah dan 
selamat menjalankan tugas kepada Dr. Mohamed Ali bin Haniffa.  Beliau yakin dengan 
pengalaman sebagai guru di beberapa buah sekolah menengah serta sebagai tenaga pengajar di 
UUM, Dr. Mohamed Ali akan dapat membantu melahirkan modal insan yang cemerlang dan 
mampu meningkatkan pembangunan pelajar secara holistik. 
 
Dr. Mohamed Ali turut mengucapkan terima kasih kepada pihak pengurusan Pusat Asasi 
Pengurusan di atas kepercayaan yang diberikan dan beliau berjanji untuk bersama-sama 
membantu melahirkan pelajar yang mempunyai pakej yang lengkap dan bergraduat sebagai 
graduan Kelas Pertama. 
 
Majlis penerimaan tugas Timbalan Pengarah (Pembangunan Pelajar) turut disaksikan oleh 
Timbalan Pengarah (Akademik), Penolong Pengarah Kanan serta staf pentadbiran, Pusat Asasi 
Pengurusan. 

